
– Einasta rætta er at 
fáa Johan Dahl aftur í 
flokkin og seta hann aftur 
sum landsstýrismann í 
fiskivinnumálum, heldur 

Fyrst mistu tit Heð­in Mort­
ensen av sambandslistan­
um í Suðurstreymoy og við 
honum fóru nógvar atkvøður, 
sum vera tað minni, til kom­
andi løgtings- og komm­
unuval.

Síðan hevur Sambands­
flokkurin mist enn ein 
stemmuslúkara úr valdøm­
inum í Suðuroynni, har flokk­

urin er øktur við meira enn 
300 atkvøðum síðan hann 
stillaði upp í 2002, og sjálvur 
fekk hann umleið 30% av 
atkvøðunum her suðuri.

Tað gongur sum túnatos 
her suðuri, at Johan Dahl nú 
er á veg inn í Fólkaflokkin. 
Hvat tað vil føra við sær til 
komandi val her suðuri, kann 
einhvør sambandsmaður 
gera sær greitt.

Sambandstingmaðurin, 
sum suðuroyggin hevur 
havt síðan 1906, verður 
mistur, tí ongin av hinum, 
sum hava stillað upp, hava 
tær dygdir, tað netverk og 
ikki minst áræði, og tað at 
tora at tosað Roma ímóti, 
sum Johan Dahl hevur víst at 
hann hevur, ferð eftir ferð.

Tað er eitt at gera hjá Sam­
bandsflokkinum, og tað er 
at fáa hann inn aftur í flokk­
in og geva honum sessin 
sum landsstýrismann í fiski­
vinnumálum aftur, sum bleiv 
stolin frá honum av órøttum 
við løgmannsins hjálp norður 
til Norðoyggjar.

Har kemur so ongin sam­
bandstinglimur til komandi 
val, tað skulu tit vera vissir 
í. 

Takið tykkum saman sum 
leiða Sambandsflokkin, og 
gerið tað einasta, sum rætt 
er, og tað er at fáa profilarnar 
aftur í flokkin, tí teir manglar 
flokkurin meira enn nakrantí 
fyrr.

Sum nú er siglir Sambands­
flokkurin á vandakós, tí báði 

Suðurstreymoy og Suðuroy 
og kanska onnur valdømi 
við, standa fyri einum eyð­
mýkjandi tapi til komandi 
val.

Her má gerast okkurt 
munagott í stundini.

 Vit síggja, at formaður og 
næstformaður í Suðuroyar 
sambandsfelag høggast eftir 
hvørjum øðrum, tað sømir 
seg ikki, so nú meiri enn 
nakrantíð hava vit brúk fyri 
at samlast um eitt ella annað 
samlingspunkt, og tí er tað 
mín áheitan, at vit samlast 
um at fáa Johan Dahl aftur 
í landsstýrið og harvið er 
rætta upp upp á allar beista­
gerðirnar, og vit kunnu byrja 
at hugsa positivt aftur í Sam­
bandsflokkinum.

Johan Dahl aftur sum landsstýrismann

Sonnet

The dark is closing in, and out I come,
like witness of the times of long lost past.
I know that I in good hoping at last
shall persuate the wrong they do in Rome.

A world in need is yelling out for food,
as sloth, and all the other deatly sins,
are dwelling upon the higher powers, winds
of cloudy thougts and peace are age in mood.

Sir, tell me why the Scripture on the wall,
whom written for the prudent and the small,
is not to be recalled of carnal mind?

I write these words, and understand my self,
as one of the unread books on the shelf
of Vatican’s and Protestants resigned!

Christian Ólason

Hetta skrivar fyrsti formaður 
Sambandsfloksins  –Fríð­rikk­
ur Petersen-  til føstugangs­
veitslu í Keypmannahavn  í 
1878, næstan 30 ár áðrenn 
hann saman við øðrum varð 
við at stovna Sambands­
flokkin. 

Nú flokkurin er 100 ára 
gamal er rætt at líta aftur á 
tað, sum farið er, og søgan 
hjá Sambandsflokkinum vís­
ir greitt, at flokkurin hevur 
frá upphavi víst støðufesti og 
í øllum hevur virkað tjóðini 
at gagni.

Men tað sum hevur stóran 
týdning, nú flokkurin er 
100 ár, er at vit hóast høga 
aldurin ikki missa hugin til 
politiska lívið, men seta út í 
kortið tjóðini og fólkinum, 
sum livir í hesum landinum, 
at gagni.

Vit í Norðoya Sambands­
felag kunnu við gleði stað­
festa, at flokkurin seinastu 
tvey løgtingsvalini hevur 
verið fyri stórari menning í 
Norðoyggjum.

Á løgtingsvalinum 1998 
fekk Sambandsflokkurin 275 
atkvøður í Norðoyggjum.

Við seinasta løgtingsval 
kom flokkurin upp á 602 
atkvøður.

Málið hjá Norðoya Sam­
bandsfelag er at hækka 
atkvøðutalið munandi til 
komandi løgtingsval, soleiðis 
at flokkurin fyri fyrstu ferð 
síðan 1984 fær ein tingmann 
valdan í økinum.

 Skuldu vit fáa neyðuga 
framgongd til komandi løg­
tingsval er neyðugt at Sam­
bandsflokkurin framhald­
andi førur ein politikk, sum 
hevur til endamáls at menna 
økini kring um í landinum.

Sum 100 ára gamal er altíð 
vandi fyri at ein hevur lindi 
til at hugsa siðbundið, men 
eg havi álit á, at serliga yngri 
parturin av tingmanningini 
– við góðari hjálp frá teim 
eldru, fer at fremja ein fram­
skygdan politikk, sum torir at 
viðgera og taka støðu til allar 
spurningar í samfelagnum.

Fólkatalið kring um í land­
inum stendur í stað og er – 
undantikið høvuðsstaðarøkið 
– minkandi. 

Í Norðoyggjum er støðan 

tann, at fólkatalið hevur staði 
í stað síðan fyrst í 80-unum 
og í hesum sambandi hevur 
Norðoya Sambandsfelag, 
saman við hinum politisku 
lokalfeløgunum í norð­oyggj­
um, arbeitt við at finna felags 
stev tvørtur um politisk 
mørk, fyri at menna økið.

Í einari ávegis niðurstøður 
frá tvørpolitiska bólkinum 
– verður víst á, at tað er 
neyðugt at betra um bústaðar­
møguleikarnar og at samskipa 
útboði av grundstykkjum í 
Norðoyggjum.

– Eisini mælir bólkurin 
til at byggja ein skúladepil í 
norðoyggjum, sum umfatar 
miðnámsútbúgvingar og 
aðrar hægri útbúgvingar við 
serligum denti á matvøru- og 
maritima økið.

Norðoyggjar er fyrst og 
fremst eitt fiskivinnuøki, og 
tí eigur Sambandsflokkurin 
framhaldandi at arbeiða fyri, 
at almennar tænastur og 
útbúgvingar, sum hava við 
hesa vinnu at gera, verða 
lagdar í Norðoyggjum.

Hetta kemur at tryggja, at 
ung fólk við hægri útbúgv­
ingum ikki einans kunnu 
kom heim aftur til Føroyar 

–  men at tey eisini kunnu 
seta búgv í Norðoyggjum.

Sum lokalfelag hugsað vit 
sjálvandi fyrst og fremst um 
Norðoyggjar, men tað eru 
so nógv onnur samfelagslig 
økið sum kunnu mennast 
aðrastaðni í landinum og við 
at leggja eina greiða strategi 
fyri hvørt økið í landinum 
fer flokkurin uttan iva at fáa 
størri undirtøku kring um í 
landinum – samstundis sum 
vit á hendan hátt tryggja 
vælferðina og trivnaðin um 
alt landið.

Rákið í tíðini er at hugsað 
globalt. Men ein fyritreyt 
fyri hesum er at vit fyrst 
hugsa lokalt – tí tað er í lokal­
økinum at føroyingurin og 
atkvøðan búleikast.

Megna vit at menna landið 
lokalt – so kunnu vit eisini 
seta út í kortið – globalt! 

At enda fara vit at ynskja 
formanninum, Kaj Leo 
Jóhannesen, tillukku við 
valinum og okkum øllum 
sambandsfólkum tillukku 
við teim 100 árunum hjá 
flokkinum.

100 ára føðingardagsheilsan 
til Sambandsflokkin frá 
Norðoya Sambandsfelag

Hvat kann røra hjartastreingir?
Hvat kann reystar gera dreingir?
:,: Tað er móðurmál.:,:
Hvat kann teg í sorgum troysta?
Hvat kann tendra gleðineista?
:,:Tað er móður mál.:,:

Hoyrið brim um strendur brúsa!
Hoyrið storm í fjøllum súsa!
:,:Tað er Føroya mál. :,:
Hoyrið foss á klettum spæla!
Hoyrið dvørg í homrum tala!
:,:Tað er Føroya mál. :,:

Hoyrið jarma lambið káta!
Hoyrið fugl í haga láta!
:,: Tað er Føroya mál. :,:
Hoyrið fyri veiði góða
takkarsong frá bátum ljóða!
:,:Tað er Føroya mál. :,:

Hoyrið dans í stovu ganga!
Hoyr um kappar kvøðið langa!
:,:Tað er Føroya mál. :,:
Hoyr við grúgvu mannin gamla
børn um fornar søgur samla!
:,:Tað er Føroya mál. :,:

Tú mást bæði úti og heima
dýrt sum reyðagullið goyma
:,:væl títt móður mál. :,:
Djúpt í tínum egna barmi,
bæði í gleði og í harmi,
:,:ljóði Føroya mál. :,:

VIÐMERKINGAR

John William Joensen

Norðoya 
Sambandsfelag

Barnamøtir í Frelsunar­
herinum í Vági

Um páskini skipar 
Juniorkorpsið í Vági 
fyri barnamøtum 
við kenda danska 
gyklaranum og 
búktalaranum Hans 
Jørn Østerby. 

Vitjan
Dagfinn Olsen
dagfinn@sosialurin.fo

Sum vanligt tey seinnu árini, 
skipar Frelsunarherurin 
í Vági fyri barnamøtum 
um páskini og í ár luttekur 
gyklarin og búktalarin 
Hans Jørn Østerby.

Við dukkuni Kurt, sum 
er ein frekkur drongur úr 

Keypmannahavn, kemur 
hann skjótt upp at kjakast, 
men tað endar altíð gott. 
Børnini verða boðin við at 
luttaka í gandakynstrunum, 
og tey grunda enn á, 
hvussu hann kundi ganda 
eitt tyggigummi niður í 
lumman hjá teimum, tá 
hann var her fyri tveimum 
árum síðani. Tá var stúgv­
andi fult av børnum í 
Frelsunarherinum, og tey 
vænta, at minst líka nógv 
koma at vitja barnamøtini 
hesuferð. 

Byrjað verður Pálma­
sunnudag kl. 17 við familju­
møti og síðani verða barna­
møtir hvønn dag til og við 
leygardagin kl. 17.


